
Dikjarazzjoni ta’ ċaħda ta’ responsabbiltà 
 

Dan id-dokument ġie prodott taħt il-Programm tas-Saħħa (2014-2020) fil-qafas ta’ kuntratt speċifiku mal-Aġenzija 
Eżekuttiva għall-Konsumaturi, is-Saħħa, l-Agrikoltura u l-Ikel (CHAFEA) li taġixxi taħt il-mandat tal-Kummissjoni 
Ewropea. Il-kontenut ta’ dan ir-rapport jirrappreżenta l-fehmiet tal-kuntrattur u huwa r-responsabbiltà unika 
tiegħu; dan bl-ebda mod m’għandu jitqies bħala li jirrifletti l-fehmiet tal-Kummissjoni Ewropea u/jew tas-CHAFEA 
jew ta’ kwalunkwe korp ieħor tal-Unjoni Ewropea. Il-Kummissjoni Ewropea u/jew is-CHAFEA ma jiggarantixxux il-
preċiżjoni tad-data inkluża f’dan ir-rapport, u lanqas ma jaċċettaw ir-responsabbiltà għal kwalunkwe użu li jsir 

i  tiji t t i t ħh  

Mudell għall-Punti ta’ Kuntatt 
Nazzjonali 
biex tingħata informazzjoni tajba lill-fornituri tal-kura tas-saħħa fil-kura 
tas-saħħa transkonfinali1 

  Fornituri tal-kura tas-
saħħa  

 
 
 

Id-Direttiva 2011/24/UE* tirrimarka l-ħtieġa ta’ informazzjoni xierqa u ċara dwar l-aspetti 
kollha tal-kura tas-saħħa transkonfinali* sabiex il-pazjenti jkunu jistgħu jeżerċitaw id-
drittijiet tagħhom fil-prattika. Il-Punti ta’ Kuntatt Nazzjonali* għall-Kura tas-Saħħa 
Transkonfinali (NCPs) għandhom responsabbiltà kruċjali biex jagħtu tali informazzjoni 
lill-pazjenti mobbli. 

 
Barra minn hekk, l-NCPs huma obbligati jinformaw lill-pazjenti b’mod indirett, billi jagħtu 
informazzjoni lil atturi oħra fil-kura tas-saħħa transkonfinali*, bħal fornituri tal-kura tas-
saħħa, servizzi tas-saħħa nazzjonali*/jew fornituri tal-assigurazzjoni tas-saħħa* u 
organizzazzjonijiet tal-pazjenti. 

 
Il-mudell li ġej jista’ jintuża mill-NCPs bħala punt ta’ tluq biex jagħtu informazzjoni 
essenzjali fuq is-sit web tagħhom jew konsulenza personali lill-fornituri tal-kura tas-
saħħa li jikkuraw pazjenti barranin kemm skont ir-Regolamenti dwar is-Sigurtà Soċjali 
(KE) 883/2004 u 987/2009* kif ukoll id-Direttiva 2011/24/UE*. 

 
 
 

Inti mistieden tikkopja u tippejstja l-kliem kollu ta’ hawn taħt, jew parti minnu, 
sabiex jintuża fuq is-sit web tal-NCP tiegħek jew fil-komunikazzjoni lill-fornituri tal-
kura tas-saħħa. 

 
 
 

 
 
 
 
 
 
 

1 Għal kull kelma jew kunċett f’dan il-mudell direttament segwiti minn asterisk (*), huma pprovduti 
definizzjonijiet u spjegazzjonijiet korrispondenti fil-glossarju alfabetiku ta’ akkumpanjament. 

① Id-drittijiet tal-pazjenti dwar il-kura tas-saħħa 
transkonfinali 

1.1. Qafas legali: Ir-Regolamenti dwar is-Sigurtà Soċjali* u d-
Direttiva 2011/24/UE* 

 
Il-pazjenti barranin li joriġinaw minn pajjiżi oħra tal-UE*/taż-ŻEE* jew mill-Iżvizzera* 
huma intitolati li jkollhom aċċess għal kura tas-saħħa barra l-pajjiż u li jgawdu mill-ħlas 
tal-ispejjeż mill-pajjiż ta’ oriġini tagħhom* skont l-hekk imsejjaħ dritt Ewropew għal kura 
tas-saħħa transkonfinali*. 

 
Il-kura tas-saħħa transkonfinali* tista’ tiġi ddefinita bħala d-dritt ta’ aċċess għal dijanjożi 
medika, kura medika, u r-riċetta u d-dispensar ta’ mediċini u ta’ apparati mediċi barra l-
pajjiż ta’ residenza, fi kwalunkwe Stat Membru ieħor tal-UE*/taż-ŻEE* jew l-Iżvizzera 
(mingħajr il-prerekwiżit ta’ fruntiera ġeografika komuni bejniethom). 

 
Id-drittijiet u l-intitolamenti speċifiċi tal-pazjent se jiddependu l-aktar fuq ir-raġunijiet 
għaż-żjara tiegħu barra l-pajjiż u skont liema strument legali tal-UE jkun qed jaċċessa l-
kura tas-saħħa transkonfinali: jew skont ir-Regolamenti dwar is-Sigurtà Soċjali 
(KE) 883/2004 u 987/2009* jew inkella skont id-Direttiva 2011/24/UE*. 

 
 

1.1.1. L-intitolamenti skont ir-Regolamenti dwar is-Sigurtà Soċjali*: 
Skont ir-Regolamenti dwar is-Sigurtà Soċjali (KE) 883/2004 u 987/2009* il-pazjenti 
minn pajjiżi oħra tal-UE*/taż-ŻEE* jew mill-Iżvizzera* huma intitolati għall-ħlas tal-
ispejjeż għall-kura daqslikieku kienu assigurati skont is-sistema tas-sigurtà soċjali tal-
pajjiż fejn tingħata l-kura*. B’riżultat ta’ dan, il-pazjent se jitqies bħala pazjent domestiku 
b’assigurazzjoni tas-saħħa pubblika u intitolamenti għas-servizzi tas-saħħa pubblika. 

 
Jekk jogħġbok kun af li sabiex ikun intitolat biex jiġi kkurat bħala pazjent 
b’assigurazzjoni tas-saħħa pubblika, il-pazjent għandu jippreżentalek dokument ta’ 
prova tal-intitolament, li jinħareġ mis-servizz tas-saħħa nazzjonali*/ mill-fornitur tal-
assigurazzjoni tas-saħħa* tiegħu fil-pajjiż ta’ oriġini tiegħu (ara t-taqsima 1.3). 

 
Il-pazjenti jistgħu jgawdu mill-ħlas tal-ispejjeż skont il-metodu ta’ ħlas u t-tariffi applikati 
fil-pajjiż fejn tingħata l-kura*. Il-pazjent barrani għandu jiġi kkurat bħala pazjent 
b’assigurazzjoni tas-saħħa pubblika. B’riżultat ta’ dan, meta l-kura tkun mingħajr ħlas 
għall-pazjenti domestiċi*, il-pazjenti barranin se jgawdu wkoll ħlas minn parti terza*. 
F’dan il-każ, inti tista’ titlob biss l-ammont ta’ kwalunkwe kopagament* possibbli 
direttament lill-pazjent. L-awtorità lokali tas-sigurtà soċjali se tkun involuta u se tħallsek 
skont ir-rati standard fis-seħħ għal servizzi tas-saħħa koperti li jiġu pprovduti skont l-
iskema tas-sigurtà soċjali/ is-servizz tas-saħħa nazzjonali*. Madankollu, meta l-pazjenti 
domestiċi jkollhom iħallsu l-ispejjeż mediċi kollha bil-quddiem, inti għandek titlob ukoll 
tali ħlas bil-quddiem* f’każ ta’ pazjenti barranin. B’mod retrospettiv, il-pazjent se jkun 
intitolat li jitlob rimborż lill-awtorità lokali tas-sigurtà soċjali jew lis-servizz tas-saħħa 
nazzjonali*/lill-fornitur statutorju tal-assigurazzjoni tas-saħħa* tiegħu stess malli jasal 
lura f’pajjiżu. Jekk il-pazjenti jkunu jeħtieġu aktar informazzjoni dwar ir-rimborż u l-
ispejjeż, jekk jogħġbok informahom biex jikkuntattjaw lis-servizz tas-saħħa nazzjonali*/ 
lill-fornitur tal-assigurazzjoni tas-saħħa* tagħhom jew lill-Punt ta’ Kuntatt Nazzjonali* tal-
pajjiż ta’ oriġini* tagħhom. 

 
Jekk jogħġbok innota li, b’mod ġenerali, inti tista’ tikkura biss pazjenti barranin skont ir-
Regolamenti dwar is-Sigurtà Soċjali (KE) 883/2004 u 987/2009* meta tkun ikkuntrattat 

jew affiljat mal-iskema tas-sigurtà soċjali u tkun intitolat li tipprovdi benefiċċji tal-mard  
koperti skont l-assigurazzjoni tas-saħħa pubblika/ is-servizz tas-saħħa nazzjonali. 
Informa dejjem lill-pazjent ikkonċernat dwar l-istatus tar-reġistrazzjoni tiegħek! 

 
1.1.2. L-intitolamenti skont id-Direttiva 2011/24/UE*: 
Skont id-Direttiva 2011/24/UE*, il-pazjenti huma intitolati li jkollhom aċċess għal kura tas-
saħħa fi kwalunkwe pajjiż ieħor tal-UE*/taż-ŻEE* u li jgawdu mill-ħlas tal-ispejjeż fil-pajjiż ta’ 
oriġini* tagħhom daqslikieku l-kura ngħatat fit-territorju proprju tal-pajjiż ta’ oriġini tal-
pazjent*. 

 
F’każ li l-pazjent ikun qed jaċċessa kura barra l-pajjiż skont id-Direttiva 2011/24/UE*, 
dan għandu jiġi kkurat bħala pazjent domestiku b’assigurazzjoni tas-saħħa privata. 

 
Inti se titlob l-ispejjeż mediċi kollha u kull spiża oħra direttament lill-pazjent. Jekk 
jogħġbok kun af li l-pazjent għandu jintalab l-istess tariffi bħal dawk ta’ pazjenti 
domestiċi. Il-pazjent se jkun intitolat li jitlob rimborż retrospettiv lis-servizz tas-saħħa 
nazzjonali*/lill-fornitur tal-assigurazzjoni tas-saħħa statutorja* tiegħu stess malli jasal 
lura f’pajjiżu. Jekk il-pazjenti jkunu jeħtieġu aktar informazzjoni dwar ir-rimborż u l-
ispejjeż, jekk jogħġbok informahom biex jikkuntattjaw lis-servizz tas-saħħa nazzjonali*/ 
lill-fornitur tal-assigurazzjoni tas-saħħa* tagħhom jew lill-Punt ta’ Kuntatt Nazzjonali* tal-
pajjiż ta’ oriġini* tagħhom. 

 
Jekk jogħġbok innota li l-pazjenti għandhom ikunu jafu bil-fatt li se jgawdu biss mill-ħlas 
tal-ispejjeż skont id-Direttiva 2011/24/UE* meta l-kura tkun koperta mill-iskema tas-
sigurtà soċjali tal-pajjiż ta’ oriġini* tal-pazjent. Qabel ma jingħata l-kura skont id-
Direttiva 2011/24/UE*, il-pazjent għandu jikkuntattja lis-servizz tas-saħħa nazzjonali*/ 
lill-fornitur tal-assigurazzjoni tas-saħħa* tiegħu fil-pajjiż ta’ oriġini tiegħu għal aktar 
informazzjoni. 

 
 

1.2. Kura mhux ippjanata mqabbla ma’ kura ppjanata barra l-pajjiż 
 

Issir distinzjoni bejn kura medika mhux ippjanata* u kura medika ppjanata* barra l-
pajjiż. Japplikaw regoli differenti skont jekk il-pazjent ikunx ivvjaġġa barra l-pajjiż bl-
iskop espliċitu li jaċċessa kura tas-saħħa. 

 
B’mod aktar speċifiku, id-differenza bejn kura mhux ippjanata* u kura ppjanata* hija r-
raġuni għaż-żjara tal-pazjent barra l-pajjiż. 
• Kura mhux ippjanata*: il-pazjenti jkunu jeħtieġu kura medikament meħtieġa* 

minħabba mard jew korriment f’daqqa waqt li jkunu barra mill-pajjiż, pereżempju, 
waqt btala, vjaġġ fuq xogħol, żjara familjari jew skambji ta’ studju (ara t-
taqsima 2.1.). 

• Kura ppjanata*: il-kura barra mill-pajjiż hija r-raġuni espliċita għaż-żjara tal-pazjent 
barra l-pajjiż. 

 

1.2.1. Kura mhux ippjanata*: 
Meta pazjent jimrad jew ikorri f’daqqa matul iż-żjara tiegħu barra l-pajjiż, pereżempju 
b’riżultat ta’ appendiċite, aċċident bil-karozza jew waqgħa sfortunata, huwa se jkun 
intitolat għal kura medikament meħtieġa* u se jgawdi mill-ħlas tal-ispejjeż skont l-
assigurazzjoni tas-saħħa pubblika*/ is-servizz tas-saħħa nazzjonali* fil-pajjiż ta’ oriġini* 
tal-pazjent. 

 
B’mod aktar speċifiku, il-pazjent se jkun intitolat għal kura medikament meħtieġa*, 
jiġifieri kura minħabba mard jew korriment f’daqqa li ma jistgħux jiġu posposti u li l-
pazjent għandu 

jingħata sabiex jiġi evitat li jkun sfurzat jirritorna fil-pajjiż ta’ oriġini tiegħu qabel it-tmiem 
tad-durata ppjanata taż-żjara tiegħu. Il-kura m’għandha tkun fl-ebda każ ir-raġuni inizjali 
għaż-żjara tal-pazjent barra l-pajjiż. Huwa fid-diskrezzjoni medika tiegħek li tiddeċiedi 
jekk il-kura hijiex meħtieġa medikament* jew le. 

 
Il-kura matul żjara qasira barra l-pajjiż b’riżultat ta’ mard kroniku (bħad-dijabete, l-ażma, 
il-kanċer jew mard tal-kliewi kroniku) jew tqala, tista’ titqies ukoll bħala kura 
medikament meħtieġa*. Sakemm l-iskop espliċitu taż-żjara tal-pazjent ma kienx li jikseb 
aċċess għal kura medika*, bħal sabiex il-pazjenta twelled jew tingħata kura b’rabta ma’ 
tqala jew mard kroniku, din tista’ titqies bħala kura medikament meħtieġa* skont ir-
Regolamenti dwar is-Sigurtà Soċjali (KE) 883/2004 u 987/2009*. Mara tqila li tkun qed 
toqgħod temporanjament f’dan il-pajjiż biex tkun eqreb tal-familja tagħha, tista’ twelled 
skont l-iskema legali ta’ kura mhux ippjanata* barra l-pajjiż sakemm l-iskop għaż-żjara 
tagħha kien li tkun eqreb tal-familja tagħha u mhux li twelled biss. 

 
F’każ ta’ kura essenzjali li tkun tirrikjedi tagħmir jew persunal speċjalizzat, jista’ jkun 
meħtieġ ftehim minn qabel mal-pazjent sabiex jiġu żgurati d-disponibbiltà u l-kontinwità 
tal-kura matul iż-żjara tal-pazjent barra l-pajjiż. Eżempji ta’ tali kura huma dijaliżi tal-
kliewi, terapija bl-ossiġenu, kura speċjali għall-ażma u kimoterapija. 

 
 

L-aktar rotta komuni għall-pazjenti barranin biex igawdu mill-ħlas tal-ispejjeż f’każ ta’ 
kura medikament meħtieġa* huwa billi jippreżentaw Karta valida tal-Assigurazzjoni tas-
Saħħa tal-Unjoni Ewropea* (EHIC*). L-EHIC* hija dokument ta’ prova tal-intitolamenti 
għal kura tas-saħħa pubblika, li tinħareġ mis-servizz tas-saħħa nazzjonali*/ mill-fornitur 
tal-assigurazzjoni tas-saħħa statutorja* tal-pazjent fil-pajjiż ta’ oriġini tiegħu. 

 
Meta juri EHIC* valida, il-pazjent huwa intitolat li jgawdi minn kura tas-saħħa 
transkonfinali* skont ir-Regolamenti dwar is-Sigurtà Soċjali (KE) 883/2004 u 987/2009 
u b’hekk bħala pazjent b’assigurazzjoni tas-saħħa pubblika. 

 
Jekk il-pazjent jiġi kkurat mingħajr EHIC* valida jew l-EHIC* ma tkunx tista’ tintuża, 
pereżempju f’każ ta’ kura privata jew f’każ li inti bħala fornitur tal-kura tas-saħħa ma 
tkunx irreġistrat skont l-iskema tas-sigurtà soċjali, il-pazjent għandu jiġi kkurat bħala 
pazjent privat. Inti intitolat li titlob l-ispejjeż kollha direttament lill-pazjent. Ftakar li l-
pazjent għandu jintalab l-istess tariffi bħal dawk ta’ pazjenti domestiċi. Skont id-
Direttiva 2011/24/UE*, il-pazjent jista’ jitlob rimborż* fil-pajjiż ta’ oriġini tiegħu.*. 

 
 

1.2.2. Kura ppjanata*: 
Skont il-leġiżlazzjoni tal-UE, pazjent li jkun assigurat skont il-leġiżlazzjoni dwar is-
sigurtà soċjali ta’ pajjiż tal-UE*/taż-ŻEE* huwa intitolat ukoll li jfittex kura f’pajjiż ieħor 
tal-UE*/taż-ŻEE* u li jgawdi mill-ħlas tal-ispejjeż fil-pajjiż ta’ oriġini tiegħu*. 

 
Sabiex jiġi kkurat skont ir-Regolamenti dwar is-Sigurtà Soċjali (KE) 883/2004 u 
987/2009*, il-pazjent ikkonċernat għandu jippreżentalek dokument ta’ prova tal-
intitolament. B’mod aktar speċifiku, il-pazjent għandu jippreżenta formola S2 valida*. Il-
formola S2* hija magħrufa bħala awtorizzazzjoni minn qabel*, li hija l-approvazzjoni 
minn qabel li l-pazjent jeħtieġ mis-servizz tas-saħħa nazzjonali*/ mill-fornitur tal-
assigurazzjoni tas-saħħa* tiegħu fil-pajjiż ta’ oriġini tiegħu, sabiex ikun jista’ jiġi kkurat 
bħala pazjent pubbliku barra l-pajjiż. 

Meta l-pazjent ma jkunx jista’ jippreżenta formola S2 valida*, huwa se jiġi kkurat bħala 
pazjent privat. Il-pazjent se jkollu jħallas għall-ispejjeż mediċi huwa stess. F’ċerti 
kundizzjonijiet, il-pazjent jista’ jitlob rimborż fil-pajjiż ta’ oriġini tiegħu*. Madankollu, mhu 
se jkun hemm l-ebda involviment mill-awtorità lokali tas-sigurtà soċjali. 

 
 

1.3. Id-dokument ta’ prova meħtieġ għal kura pubblika 
 

Il-Karta tal-Assigurazzjoni tas-Saħħa tal-Unjoni Ewropea* u l-formola S2* 
Sabiex jiġi kkurat bħala pazjent b’assigurazzjoni tas-saħħa pubblika (u b’hekk skont l-
iskema legali tar-Regolamenti dwar is-Sigurtà Soċjali (KE) 883/2004 u 987/2009*), il-
pazjent għandu jippreżenta dokument ta’ prova tal-intitolament. F’każ ta’ kura 
medikament meħtieġa*, li tkun kura mhux ippjanata, Karta valida tal-Assigurazzjoni tas-
Saħħa tal-Unjoni Ewropea* hija biżżejjed. Madankollu, meta l-kura tkun tista’ titqies 
bħala ppjanata jew skedata, il-pazjent għandu jippreżenta formola S2 valida (il-
formola E112 preċedenti). 

 
Huwa l-kompitu tiegħek li tiċċekkja bir-reqqa jekk l-EHIC* hijiex valida: 
• Kun ċert li tiċċekkja l-awtentiċità tal-karta. F’każ ta’ dubju, tista’ ssib informazzjoni 

dwar kif għandek tirrikonoxxi EHIC* valida fuq www.ec.europa.eu/social. 
• Kun ċert li l-karta tkun irreġistrata fuq l-isem tal-pazjent u jkun fiha identifikaturi 

oħra. L-EHIC hija individwali u kull membru tal-familja huwa obbligat li jkollu l-karta 
tiegħu stess. 

• Kun ċert li l-validità tal-karta ma tkunx skadiet. 
F’xi każijiet, il-pazjent jista’ jippreżenta ċertifikat tal-EHIC* proviżorju. Meta dan ikun il-
każ, jekk jogħġbok iċċekkja l-validità ta’ dan iċ-ċertifikat proviżorju bir-reqqa. Iċ-ċertifikat 
għandu jikseb l-istess informazzjoni bħal EHIC*. 

 
F’każ ta’ kura ppjanata*, il-pazjent għandu jippreżentalek formola S2 valida* (il-
formola E112 preċedenti) sabiex ikun jista’ jiġu kkurat bħala pazjent b’assigurazzjoni 
tas-saħħa pubblika. Il-formola S2* hija dokument stampat ta’ daqs A4, li jinkludi formola 
Ewropea standardizzata li tinħareġ mis-servizz tas-saħħa nazzjonali*/ mill-fornitur tal-
assigurazzjoni tas-saħħa* tal-pazjent. Iċċekkja jekk il-kura li l-pazjent jixtieq jirċievi 
hijiex koperta bl-awtorizzazzjoni minn qabel* tas-servizz tas-saħħa nazzjonali*/ tal-
fornitur tal-assigurazzjoni tas-saħħa* tal-pazjent li hija inkluża fil-formola S2*. 
Pereżempju, il-formola S2* tista’ tkun ristretta għal ċertu tip ta’ kura jew kura għal ċertu 
tip ta’ kundizzjoni. 

 
Meta l-pazjent ma jkunx jista’ jippreżentalek kwalunkwe formola Ewropea tal-
intitolament, li la tkun EHIC* valida u lanqas formola S2*, il-pazjent se jiġi kkurat bħala 
pazjent privat. Għandek tkun taf li meta tqis il-pazjenti mingħajr formola Ewropea valida 
ta’ prova tal-intitolament bħala pazjenti b’assigurazzjoni tas-saħħa pubblika, inti mhux 
se tkun tista’ tilħaq ftehim mal-awtorità tas-sigurtà soċjali biex tirkupra t-tariffa tiegħek 
jew spejjeż oħra. Informa dejjem lill-pazjent minn qabel meta għandu jħallas għall-kura 
privatament. 

 
 

Il-formola S1* jew il-formola S3* 
! Attenzjoni: jista’ jseħħ li l-pazjent jippreżentalek formola Ewropea oħra, bħal 
formola S1* (l-E106, l-E109, l-E121 preċedenti). F’dan il-każ, il-pazjent ikun jirrisjedi 
f’dan il-pajjiż iżda, madankollu, ikun assigurat skont is-sistema tas-sigurtà soċjali ta’ 
pajjiż ieħor tal-UE*/taż-ŻEE* jew l-Iżvizzera*. Pereżempju, pensjonant jista’ jkun 
ittrasferixxa ruħu f’dan il-pajjiż reċentement, wara li jkun ħadem 

http://www.ec.europa.eu/social

ħajtu kollha f’pajjiż ieħor tal-UE*/taż-ŻEE* jew l-Iżvizzera* biex igawdi s-snin tal-
pensjoni tiegħu barra l-pajjiż jew biex ikun eqreb tal-membri tal-familja tiegħu*. 

 
Il-formola S1*, li tinħareġ mill-awtorità tas-sigurtà soċjali tal-pajjiż li l-pazjent ikun 
assigurat skont is-sistema tas-sigurtà soċjali tiegħu, hija dokument ta’ prova tal-
intitolament għal kura tas-saħħa fil-pajjiż ta’ residenza tal-pazjent f’isem il-pajjiż tal-
assigurazzjoni tas-sigurtà soċjali. Dan id-dokument jista’ jkun meħtieġ f’każ ta’ 
ħaddiema stazzjonati, ħaddiema transkonfinali* jew pensjonanti li jirrisjedu barra l-
pajjiż. 

 
Meta pazjent jippreżentalek il-formola S1*, jekk jogħġbok informah li l-formola jeħtieġ li 
tiġi ppreżentata lis-servizz tas-saħħa nazzjonali*/ lill-fornitur tal-assigurazzjoni tas-
saħħa* tal-pajjiż il-ġdid ta’ residenza. L-awtorità tas-sigurtà soċjali se tirreġistra lill-
pazjent u se tipprovdilu l-istess dokument ta’ prova tal-intitolament għal kura tas-saħħa 
pubblika bħal dak ta’ pazjenti domestiċi. Jekk il-pazjent ikkonċernat ikun jeħtieġ kura 
medikament meħtieġa* qabel ma jippreżenta l-formola S1 tiegħu* u jagħmel l-
arranġamenti meħtieġa mal-awtorità lokali tas-sigurtà soċjali, inti tista’ tagħti l-kura 
dment li toħroġ fattura privata. Wara li jkun ġie rreġistrat, il-pazjent jaf ikun jista’ jitlob 
rimborż* lis-servizz tas-saħħa nazzjonali*/ jew lill-fornitur tal-assigurazzjoni tas-saħħa 
lokali tiegħu*. 

 
F’xi każijiet, pazjent jista’ jippreżenta formola S3*. Il-formola S3* hija formola Ewropea 
għal ħaddiema rtirati transkonfinali li tinkludi prova tal-intitolament għal kura tas-saħħa 
fil-pajjiż tal-attività tax-xogħol preċedenti tal-ħaddiem transkonfinali f’każ li dan ma 
jibqax assigurat skont il-leġiżlazzjoni dwar is-sigurtà soċjali ta’ dak il-pajjiż. Għall-
formola S3*, japplikaw l-istess regoli bħal dawk għall-formola S1*. Informa lill-pazjent li 
l-formola S3* jeħtieġ li tiġi ppreżentata lis-servizz tas-saħħa nazzjonali*/ lill-fornitur tal-
assigurazzjoni tas-saħħa* lokali. L-awtorità tas-sigurtà soċjali se tirreġistra lill-pazjent. 

 
 
② L-obbligi tal-fornitur tal-kura tas-saħħa 

2.1. L-obbligi qabel il-kura 
 

• Il-projbizzjoni ta’ diskriminazzjoni bbażata fuq in-nazzjonalità 
M’għandek qatt tirrifjuta li tikkura pazjent unikament minħabba n-nazzjonalità 
tiegħu. Il-pazjenti barranin huma intitolati għal aċċess ugwali tal-kura tas-saħħa. 
Il-fornituri tal-kura tas-saħħa jew l-isptarijiet jistgħu jirrestrinġu biss l-ammissjoni ta’ 
pazjenti barranin fejn dan ikun iġġustifikat minn raġunijiet prevalenti ta’ interess 
ġenerali, bħar-rekwiżiti tal-ippjanar relatati mal-għan li jiġi żgurat aċċess suffiċjenti u 
permanenti għal kura ta’ kwalità għolja għall-pazjenti domestiċi fit-territorju 
tagħhom. Pereżempju, jista’ jintwera li tali miżura tkun meħtieġa meta l-għadd ta’ 
pazjenti barranin jidher li jkun tant għoli li l-isptarijiet lokali jimtlew b'għadd kbir wisq 
ta’ pazjenti u ma jkunux jistgħu jlaħħqu mad-domanda, tant li dan iwassal għal listi 
ta’ stennija insostenibbli għall-pazjenti domestiċi. Kwalunkwe restrizzjoni fuq l-
ammissjoni ta’ pazjenti barranin għandha ssir disponibbli għall-pubbliku minn qabel. 

 
• Rekwiżiti ta' informazzjoni 

Qabel ma tibda kwalunkwe kura jew intervent mediku, inti obbligat tagħti lill-pazjenti 
l-informazzjoni li ġejja: 
- Informazzjoni dwar il-kura proposta, fosthom informazzjoni dwar il-proċedura tal-kura, l-

eżitu antiċipat, id-detrimenti possibbli, ir-riskji tal-kura u l-kura ta’ segwitu* 

- Informazzjoni dwar alternattivi ta’ kura differenti 
- Informazzjoni dwar l-istandards tal-kwalità u tas-sikurezza li inti soġġett għalihom 
- Informazzjoni dwar il-prezzijiet tal-kura u l-ispejjeż antiċipati 
- Informazzjoni dwar l-awtorizzazzjoni u l-istatus tar-reġistrazzjoni tiegħek, li hija prova 

tal-liċenzja tiegħek biex taħdem fil-qasam tal-mediċina 
- Informazzjoni dwar jekk intix irreġistrat skont l-iskema tas-sigurtà soċjali u intitolat biex 

tipprovdi servizzi tas-saħħa koperti skont l-iskema tas-servizz tas-saħħa*/ tal-
assigurazzjoni tas-saħħa* nazzjonali. 

- Informazzjoni dwar il-kopertura tal-assigurazzjoni tiegħek għar-responsabbiltà 
professjonali. 

 
• Kunsens infurmat 

Il-pazjenti barranin kollha huma intitolati għal kunsens infurmat. Qabel tibda 
kwalunkwe kura jew intervent mediku, kun ċert li l-pazjent jifhem l-informazzjoni 
kollha li tkun ipprovdejt u jagħti l-kunsens tiegħu għall-passi kollha differenti tal-kura 
jew tal-proċedura medika li inti tkun ipproponejt. 

 
• Ir-rekords mediċi tal-pazjent 

Kun ċert li l-pazjent ikun ippreżentalek ir-rekords mediċi tiegħu ddokumentati mill-
fornitur tal-kura tas-saħħa li jkun qed jikkura lill-pazjent fil-pajjiż ta’ oriġini tiegħu. 
M’għandek qatt tikkura pazjent mingħajr ma jkollok biżżejjed informazzjoni dwar l-
istat tas-saħħa u l-istorja medika tal-pazjent. 

 
 

2.2. L-obbligi matul il-kura 
 

• Id-dokumentazzjoni tar-rekords mediċi 
Il-pazjent barrani huwa intitolat għal rekord mediku bil-miktub jew elettroniku tal-
kura kollha jew ta’ kull intervent mediku li tipprovdi. Inti obbligat tiddokumenta d-
data, il-valutazzjonijiet u l-informazzjoni ta’ kwalunkwe tip dwar is-sitwazzjoni 
medika tal-pazjent u l-iżvilupp kliniku matul il-proċess kollu tal-kura, bħall-
informazzjoni dwar id-dijanjożi, ir-riżultati tal-eżaminazzjoni, l-eżitu tal-kura, lista ta’ 
mediċini mogħtija, ir-riżultati ta' wara operazzjoni,… 

 
2.3. L-obbligi wara l-kura 

 
• Prezzijiet indaqs 

Inti obbligat titlob l-istess tariffi lill-pazjenti barranin bħal dawk tal-pazjenti domestiċi 
f’sitwazzjoni komparabbli. Meta ma jkun disponibbli l-ebda prezz komparabbli għall-
pazjenti domestiċi, inti għandek titlob prezz li jiġi kkalkolat skont kriterji oġġettivi u 
mhux diskriminatorji. 

 
• Kura ta’ segwitu 

Peress li l-pazjent se jkun intitolat għal kura ta’ segwitu fil-pajjiż ta’ oriġini tiegħu, 
kun ċert li tista’ tiġi żgurata l-kontinwità tal-kura, pereżempju billi tippreskrivi riċetti li 
jistgħu jintużaw fil-pajjiż ta’ oriġini tal-pazjent (ara t-taqsima 3) jew billi tagħti lill-
pazjent aċċess għal rekords mediċi li inti tkun iddokumentajt jew mill-inqas kopja 
tar-rekords li huwa jista’ jippreżenta lill-fornituri tal-kura tas-saħħa li jkunu qed 
jipprovdu l-kura fil-pajjiż ta’ oriġini tiegħu. 

 
• It-trasferiment ta’ rekords mediċi 

Il-pazjenti barranin għandu jkollhom aċċess mill-bogħod għar-rekords mediċi 
tagħhom jew mill-inqas ikollhom kopja tar-rekords li tkun iddokumentajt. Meta tali 
kopja ma tkunx tista’ tiġi pprovduta f’konformità 

mal-leġiżlazzjoni nazzjonali tiegħek, inti għandek mill-inqas tieħu ħsieb li din tiġi 
ttrasferita lill-fornituri tal-kura tas-saħħa tal-pazjent fil-pajjiż ta’ oriġini tiegħu. 

 
• Data personali 

Fil-kuntest tad-dokumentazzjoni, it-trasferiment u l-arkivjar tad-data personali li 
tikkonċerna l-istat tas-saħħa tal-pazjent, id-dritt tal-pazjent għal protezzjoni tad-data 
personali tiegħu għandu jiġi ssalvagwardjat il-ħin kollu. Il-protezzjoni tad-data 
għandha tkun konformi mar-rekwiżiti legali stabbiliti mid-Direttiva 95/46/KE. Barra 
minn hekk, fil-25 ta’ Marzu 2018 daħal fis-seħħ ir-Regolament (UE) 2016/679 dwar 
il-protezzjoni ta’ persuni fiżiċi fir-rigward tal-ipproċessar tad-data personali u dwar il-
moviment liberu ta’ tali data (magħruf ukoll bħala r-Regolament ġenerali dwar il-
protezzjoni tad-data*). Dan ir-Regolament fih salvagwardji ġodda maħsuba sabiex 
jiżguraw li d-data personali* tal-pazjent ma tintużax ħażin jew ma tiġix 
miżapproprjata. Kun ċert li taf sewwa l-obbligi legali tiegħek fir-rigward tal-
protezzjoni tad-data personali. 

 
 
③ Riċetti 

Riċetta għal mediċini jew apparati mediċi tista’ tintuża fi kwalunkwe pajjiż ieħor tal-
UE*/taż-ŻEE*. 

 
Meta toħroġ riċetta* għal mediċini jew apparati mediċi lil pazjent barrani, għandek 
tiċċekkja dejjem jekk il-pazjent għandux il-ħsieb li jippreżenta r-riċetta lil spiżjar fil-pajjiż 
ta’ oriġini tiegħu*. 

 
Meta l-pazjent verament ikollu l-ħsieb li jikseb il-mediċina jew l-apparati mediċi barra 
l-pajjiż, inti għandek tkun ċert li toħroġ ir-riċetta skont ir-rekwiżiti minimi ta’ 
informazzjoni għal riċetti transkonfinali* (id-Direttiva ta’ 
Implimentazzjoni 2012/52/UE*) : 
• L-identifikazzjoni tal-pazjent: kunjom(ijiet); isem/ismijiet; id-data tat-twelid 
• L-awtentikazzjoni tar-riċetta: Data tal-ħruġ 
• L-identifikazzjoni tal-fornitur tal-kura tas-saħħa li joħroġ ir-riċetta: kunjom(ijiet); 

isem/ismijiet; kwalifika professjonali; id-dettalji għal kuntatt dirett, bħall-posta elettronika u 
t-telefon jew il-fax; l-indirizz tax-xogħol, inkluż l-isem tal-Istat Membru rilevanti; firma bil-
miktub jew diġitali 

• L-identifikazzjoni tal-prodott preskritt: isem komuni (sustanza attiva) jew, f’każijiet 
eċċezzjonali, l-isem; il-formulazzjoni farmaċewtika (pillola, soluzzjoni, eċċ.); il-kwantità; il-
qawwa; l-iskeda tad-dożaġġ 

 
Madankollu, peress li l-mediċina kkonċernata jaf ma tkunx disponibbli jew awtorizzata 
biex tinbiegħ fil-pajjiż ta’ oriġini tal-pazjent*, irrakkomanda lill-pazjent tiegħek biex 
jippreżenta r-riċetta fi spiżerija lokali meta jkun għadu fil-pajjiż fejn tingħata l-kura*. 

